
– Олий таълим муассасаларининг сунъий интел-
лект технологиясини яхши тушунадиган ходимлари 
томонидан профессор-ўқитувчилар учун дарс машғу-
лотлари давомида Сhat GPT платформаси имконият-
ларидан кенг фойдаланиш масалалари юзасидан ту-
шунтириш ва тарғибот ишларини ташкил этиш;

– Сунъий интеллект технологиясини олий таълим 
тизимида қўллаш бўйича билим ва тажрибага эга экс-
пертларни жалб этган ҳолда олий таълим муассаса-
ларининг илмий тадқиқотчилари томонидан сунъий 
интеллект технологиясини илмий ишларни ёзишда 
қўллаш бўйича семинар-тренинглар ташкил этиш. 

– Инновацион ривожланиш агентлиги томонидан 
эълон қилинадиган амалий ва инновацион лойиҳалар 
танловининг “Ахборотлаштириш ва ахборот-комму-
никация технологияларини ривожлантириш фанлари” 
йўналишига тақдим этилаётган сунъий интеллектга 
асосланган платформаларни олий таълим муассасала-
ри фаолиятига жорий этиш мазмунидаги лойиҳаларни 
кўпроқ молиялаштириш;

– Олий таълимни ривожлантириш тадқиқотлари 
маркази томонидан “Олий таълим муассасалари фа-
олиятига сунъий интеллект технологиясини жорий 
этиш” номли методик қўлланма тайёрлаш.

БЎЛАЖАК ЎҚИТУВЧИЛАРНИНГ ЗАМОНАВИЙ МОДЕЛИ ВА  
КВАЛИМЕТРИК ДИАГНОСТИКАСИ

Сарвиноз Салимова,
Бухоро давлат педагогика институти
“Табиий фанлар” кафедраси доценти

Аннотация
Мақолада бўлажак ўқитувчининг шахси табиий уникал система еканлиги, унинг шахсий ва индивидуал 

хусусиятларини ҳисобга олган ҳолда, ҳозирги замон бўлажак ўқитувчисининг модели лойиҳалаштирилган. Бўлажак 
ўқитувчининг моделини умумий ва ягона ҳолда тузишда ҳар шахснинг ўз хусусиятларини ривожлантиришини, ўзига 
хослигини сақлаб қолишини, ўз қизиқишларига мувофиқ ҳолда илгарига интилишини инобатга олган холда ишлаб 
чиқилган. Мақолада бугунги кун талабини ҳисобга олган ҳолда “Кадрлар тайёрлаш миллий дастури” талаблари 
бўлажак ўқитувчининг педагогик фаолиятидаги ўзига хос хусусиятларни ҳисобга олган ҳолда замонавий модели ва 
унга мос ҳолда профессиограммасини хусусий методик даражаси аниқланган.

Калит сўзлар: индивидуал хусусиятлари, узлуксиз таълим тизими, мутахассис модели, профессиограмма, 
илмий-назарий, психолого — педагогик, методик тайёргарликлар.

Узлуксиз таълим тизимида педагогик фаолият 
юритаётган ўқитувчи, шу жумладан, таълим муассса-
сасида ишламоқчи бўлаётган бўлажак ўқитувчининг 
шахси табиий уникал система бўлиб, унинг шахсий ва 
индивидуал хусусиятларини ҳисобга олган ҳолда, ҳо-
зирги замон бўлажак ўқитувчисининг моделини лой-
иҳалаштириш мушкул.

Шунга қарамасдан, бўлажак ўқитувчининг мо-
делини умумий ва ягона ҳолда тузиш, шу билан бир 
қаторда, ҳар шахснинг ўз хусусиятларини ривожлан-
тириши, ўзига хослигини сақлаб қолиши, ўз қизиқи-
шларига мувофиқ ҳолда илгарига интилишига имкон 
бериш зарур.

Мутахассис модели — аниқ бир касб бўйича му-
тахассиснинг умумлашган образли тузилмаси бўлиб, 
у муайян таркибий қисмлардан иборат бўлади [1, 34].

Узлуксиз таълим тизимини тубдан ислоҳ қилиш, 
мазмунан янгилашнинг илмий-назарий асоси бўлган 
Ўзбекистон Республикаси “Таълим тўғрисида”ги Қо-
нуни ва Кадрлар тайёрлаш миллий дастури буюртма-
лари, миллий истиқлол ғоясининг асосий тушунчала-
ри ва тамойиллари ўқитувчиларнинг умумий, касбий, 
илмий-назарий, педагогик- психологик, илмий-мето-
дик тайёргарлик даражасини замон талабларига мос 
бўлишини тақозо этади.

Шуни эътиборга олган ҳолда узлуксиз таълим ти-
зими учун бўлажак ўқитувчининг моделини тузишга 
ҳаракат қилинди.

Ушбу моделни тузиш учун Республикамизда мав-
жуд меъёрий ҳужжатлардаги ўқитувчиларнинг умум-
лашган модели таҳлил қилинди. Жумладан, муал-
лифлар гуруҳи томонидан тайёрланган “Ўзбекистон 
Республикасида кадрлар малакасини ошириш, уларни 
қайта тайёрлаш тизимини ислоҳ қилиш бўйича меъ-
ёрий ҳужжатлар ва 1999-2005 йилларга мўлжалланган 
истиқболли режалар” тўпламида педагогнинг умум-

лашган модели берилган.
Модел асосини педагогга қўйиладиган талаблар 

ташкил этиб, у ўзида шахс фазилатлари, ўқита олиш, 
тарбиялай олиш ва таълим олувчилар билимларини 
адолатли баҳолай олиш ва назорат қила олиш каби 
таркибий қисмларни мужассамлаштирган [2, 103].

Педагог шахсининг фазилатларига талабчанлик, 
виждонлилик, ҳазил- мутойиба ҳисси, обрў, хайри-
хоҳлик, адолатлилик киритилган. Буларнинг ичида 
обрў шахс фазилати эмас, балки шахснинг фазилатла-
ри туфайли эришиладиган мавқеи саналади.

Бизнинг назаримизда, ўқитувчининг педагогик 
фаолиятига ёрдам берадиган фазилатларига илмга 
чанқоқлик, киришимлилик, камтаринлик, меҳнат-
севарлик, интизомлилик, фидойилик, меҳрибонлик, 
бағрикенглик, одамохунлик, хушмуомалалилик ва 
ҳ.к. киритиш мақсадга мувофиқ эди.

Юқорида қайд этилган моделнинг тарбиялай олиш 
қисмига юксак маънавиятли, педагогик маданият 
ва маърифатли, шахсий одоб намунаси, нуфузи, ва-
танпарварлик ва бурч ҳислари, гуманитар ва гумани-
стик тайёргарлик, ўқув-тарбиявий ишларнинг ташки-
ли киритилган. Мазкур талабларни шакллантиришда 
узлуксиз таълим тизими олдидаги давлат ва ижтимо-
ий буюртмалар ҳисобга олиниши ва аниқ белгилани-
ши керак эди.

Моделнинг ўқита олиш таркибий қисмига қўл-
лаб-қувватлаш ва ўқув жараёни муҳити, психоло-
гик-педагогик тайёргарлик, чет тилларни билиши, 
фанни чуқур билиш, касбий лаёқатлилик, билимдон-
лик, янги педагогик технологияларга эга бўлиш, ил-
мий-услубий иш, илмий-тадқиқот иши, ўз ишини дои-
мий такомиллаштиришга интилиш, меъёрий ҳужжат-
ларни билиш, компьютер технологиясига эга бўлиш, 
ахборот база ва ресурслар киритилган [3]. Бизнинг 
назаримизда, бу гуруҳдаги талаблар ўқитувчининг 

Аннотация

илмий-назарий, илмий-методик тайёргарлигига қўйи-
ладиган талаблардан келиб чиқиши лозим эди.

Ўқитувчининг умумлаштирилган моделида педа-
гогнинг ўқита олиш ва тарбиялай олиш функциялари-
нинг ажратилиши илмий асосланмаган, чунки бу икки 
функция ягона таълим-тарбия жараёнида амалга оши-
рилади, шунингдек, ўқитишнинг таълим-тарбиянинг 
узвийлиги принципига зид ҳолатдир. Шу билан бир 
қаторда мазкур модел таҳрир талаб, ундаги талаблар-
ни аниқлаштириш лозим.

Моделнинг таълим олувчилар билимларини адо-
латли баҳолай олиш ва назорат қила олиш таркибий 
қисмига талабаларнинг билимларини рейтинг-назора-
тини билиш ва қўллай олиш, стандартланган тестлар-
ни ишлаб чиқиш ва қўллай олиш киритилган.

Шуни қайд этиш керакки, таҳсил олувчиларнинг 
ўзлаштирган билим, кўникма ва малакаларини на-
зорат қилиш ва баҳолаш, ўқув-тарбия жараёнидан 
олинган натижаларни таҳлил қилиш ва мазкур жара-
ённинг боришига тегишли ўзгартиришлар киритиш 
таълим-тарбия жараёнининг ажралмас ва энг муҳим 
зарурий қисми саналади [4]. Маълумки, педагогнинг 
ушбу тайёргарлигини унинг илмий-методик тайёргар-
лигидан ажратиш мумкин эмас.

Республикамизда биринчи марта тайёрланган пе-
дагогларнинг умумлаштирилган моделининг таҳли-
ли, унинг бугунги кун талабига жавоб бермаслиги, 
унда узлуксиз таълим тизими олдига қўйилган тала-
блар ўз аксини топмаганлиги, таҳрир талаблиги, баъ-
зи қисмларни аниқлаштириш, шунингдек, ўқитувчи-
ларнинг педагогик фаолиятидаги асосий масалаларни 
киритиш ва илмий-педагогик нуқтаи назаридан қайта 

ишлаш лозимлигини кўрсатди.
Бугунги кун талабини ҳисобга олган ҳолда “Кадр-

лар тайёрлаш миллий дастури” талаблари асосида ҳар 
бир фан ўқитувчиси, шу жумладан, бўлажак ўқитув-
чининг педагогик фаолиятидаги ўзига хос хусусият-
ларни ҳисобга олган ҳолда замонавий модели ва унга 
мос ҳолда профессиограммасини хусусий методик да-
ражада тузиш зарур [5].

Педагогнинг модели 1-расмда берилмоқда.
Мазкур моделнинг асосини педагог ташкил қилиб, 

у шахс сифатида:
· юксак маънавиятли ва маданиятли;
· узлуксиз таълим тизимини ривожлантириш учун 

истиқбол вазифаларни илгари суриш ва ҳал этишга 
қодир;

· ижтимоий-сиёсий ҳаётда мустақил равишда мўл-
жални тўғри ола оладиган;

· ўзида миллий истиқлол мафкураси ва ғояларини 
сингдирган;

· жамият тараққиётига муносиб ҳисса қўшадиган; 
Юқори малакали рақобатбардош педагог кадр сифа-
тида:

· ижодий ва ижтимоий фаол;
· ғоявий ва маънавий-ахлоқий етук бўлиши;
· юқори даражадаги илмий-назарий, педаго-

гик-психологик, илмий- методик тайёргарлик орқали 
юксак касб-ҳунар маданиятига эга бўлиши назарда 
тутилди.

Ўқитувчиларнинг касбий тайёргарлиги таҳлил қи-
линганда, унинг илмий-назарий, психолого — педаго-
гик, методик тайёргарлиги назарда тутилди.

1-расм

Бўлажак ўқитувчининг модели 

https://buxdu.uz



97ISSN 2181-8274

6-son, 2023-yil Ta’lim, fan va innovatsiya

Педагог кадрларнинг моделини тузишда қуйидаги-
лар концептуал асос сифатида қабул қилинди:

1. Педагог юқори даражадаги илмий-назарий, 
психолого-педагогик ва илмий-методик тайёргарлик 
орқали юксак касб — ҳунар маданиятига эга бўлади;

2. Педагогни тайёрлаш, қайта тайёрлаш ва ма-
лакасини ошириш жараёнида уларнинг касбий тай-
ёргарлигини орттиришда илмий-назарий, психолого 
-педагогик таркибий қисмлар билан узвий равишда 
илмий- методик тайёргарликни амалга ошириш зарур;

3. Ўқитувчининг педагогика олий таълим му-
ассасаларида ўзлаштирган барча билим, кўникма ва 
малакалари педагогик фаолиятда хусусий методик 
даражада, яъни муайян фанни ўқитиш жараёнида қўл-
ланилади. Шу боис ўқитувчининг касбий тайёргарли-
гининг таркибий қисмлари ичида илмий-методик тай-
ёргарлик асосий ўринни эгаллайди.

4. Педагогнинг илмий-методик тайёргарлиги-
нинг таркибий қисмлари сифатида методологик, гно-
сеологик, коммуникатив, лойиҳалаш ва ташкилий фа-
олиятга оид билим, кўникма ва малакалар белгиланди.

5. Юксак касб-ҳунар маданиятига эга бўлган 
мутахассис ўзида ижтимоий ва ижодий фаоллик, ғоя-
вий-сиёсий, маънавий-ахлоқий етукликни мужассам-
лаштирса, юқори малакали рақобатбардош педагогик 
кадр саналади [6].

6. Педагог кадрларнинг ижтимоий ва ижодий 
фаоллиги, ғоявий- сиёсий, маънавий-ахлоқий етукли-
ги ўқитувчиларнинг касбий тайёргарлиги ва уларнинг 
таркибий қисмларига бевосита ва билвосита таъсир 
кўрсатади. Маълумки, ғоявий-сиёсий етуклик ил-
мий-методик тайёргарликнинг таркибий қисми бўл-
ган методологик билим, кўникма ва малакаларга асос 
бўлиб хизмат қилади. Ижтимоий ва ижодий фаоллик 
ўқитувчининг ўз касбий тайёргарлигини мунтазам 
орттиришига, аксинча юксак касб-ҳунар маданиятига 
эга бўлган ўқитувчининг педагогик фаолиятга ижо-
дий ёндашувига ва ижтимоий фаоллигига ўз таъсири-
ни кўрсатади.

7. Юқори малакали рақобатбардош педагог кадр 
бўлган ўқитувчи, ўз навбатида, юксак маънавият ва 
маданият соҳиби, миллий истиқлол мафкураси ва ғо-
яларини сингдирган шахс сифатида, таълим- тарбия 
жараёнидаги истиқбол вазифаларни илгари суриш ва 
ҳал этиш орқали, жамият тараққиётига муносиб ҳис-
са қўшади, ҳаётда мустақил равишда мўлжални тўғри 
ола билади.

8. Педагогни тайёрлашда касбий тайёргарлик-
нинг таркибий қисмлари, юқори малакали рақобат-
бардош педагог кадр ва шахс сифатидаги хусусиятла-
рини яхлит ҳолда тасаввур қилиб, уларнинг ўртасида-
ги узвийликни амалга ошириш зарур.

Мазкур моделнинг таркибий қисмлари ва уларнинг 
шаклланишини таъминловчи билим, кўникма ва мала-
каларнинг мажмуаси профессио- граммада ўз аксини 

топади.
Профессиограмма — бу мутахассиснинг шахсий 

сифатлари ва касбий фаолият турларига кирадиган 
касбий талаблар ва меъёрларнинг илмий асосланган 
ҳолдаги тавсифи.

Профессиограмма ўзида моделнинг таркибий 
қисмлари ва уларни шакллантиришга асос бўлади-
ган билим, кўникма ва малакаларни ўзида мужассам-
лаштиради. Шу сабабли профессиограмма муайян пе-
дагогик фаолиятни амалга ошириш учун ўқитувчидан 
— амалий ва назарий фикр юритишни, ушбу жараён-
ни амалга ошириш учун муайян билим, кўникма ва 
малакаларни ўзлаштиришни талаб этади [7, 68].

Назарий фикр юритиш таълим-тарбия жараёнида-
ги умумий қонуниятлар, яъни педагогик вазифалар-
ни ҳал этишнинг принциплари ва усулларини ишлаб 
чиқиш, педагогик жараёнларни кузатиш, кузатиш на-
тижаларини умумлаштириш, хулоса ясаш, ўз фаолия-
ти билан таққослаш ва ўзи учун зарур қоидаларнинг 
келиб чиқишига замин тайёрлайди.

Амалий фикр юритиш асосан биологияни ўқитиш-
нинг хусусий вазифаларини ҳал этишга қаратилган. 
Ушбу фикр юритиш муайян вазиятларни таҳлил қи-
лиш, таққослаш, умумлаштириш, хулоса чиқариш ва 
муаммоли вазиятлардан чиқиб кетиш каби кўникма-
ларни ўз ичига олади.

Ўқитувчининг педагогик фаолияти ва маҳорати 
даражасини, амалий педагогик вазифаларни ҳал этиш 
жараёнининг илмий-назарий жиҳатдан тўғри асослан-
ганлиги билан белгилаш зарур.

Ўқитувчи ўз педагогик фаолиятини таҳлил қи-
либ, илмий-назарий асослаб, ўзига маълум педагогик 
принципларни ва уни амалга ошириш қоидаларини 
ишлаб чиқади.

Педагогнинг ўз фаолиятини таҳлил қилиш, умум-
лаштириш ва педагогик таъсир кўрсатишнинг ман-
тиқий кетма-кетлигини ишлаб чиқиши, унинг педа-
гогик маҳорат чўққисини эгаллаганлигини кўрсатади.

Педагогик вазифаларни ҳал этиш, педагогик вази-
ятларни таҳлил қилиш, яъни ўқитувчилардан ақлий 
фаолият усуллари — танқидий- таҳлилий, мантиқий 
фикр юритишни талаб этади.

Мазкур педагогик фаолият таълим-тарбия жара-
ёнини асосий бўғинларга ажратиш ва истиқболдаги 
вазифаларни лойиҳалаш кўникмаларига асосланади.

Ўқитувчининг педагогик назарияларни яхши ўз-
лаштирганлиги, ўз касб-дошларининг иш тажриба-
ларини тинмай ўрганиши, ўз педагогик фаолияти 
натижасини умумлаштириш ва мунтазам таҳлил ўт-
казиш, таълим-тарбия жараёнининг самарадорлигини 
оширишга, таълим мазмуни хусусиятларини ҳисобга 
олган ҳолда самарали восита, метод ва шаклларини 
танлашга имкон яратади.

Бўлажак ўқитувчисининг моделининг асосини 
ўқитувчи шахси ташкил этиб, у баркамол шахс си-

фатида давлат ва жамият тараққиётига муносиб ҳис-
са қўшадиган, юксак ҳуқуқий ва умумий маданият-
ли, ғоявий-сиёсий жиҳатдан етук, маънавий-ахлоқий 
етукликка эга, миллий ва умуминсоний қадриятлар 
таркиб топган, ҳорижий тилларни пухта ўзлаштириш 
орқали ҳориждаги ҳамкасблари билан ижтимоий ҳам-
корликка кириша оладиган бўлиши назарда тутил-
моқда.

Юқори малакали рақобатбардош педагогик кадр 
сифатида касбий- педагогик тайёргарлик, илмий-и-
жодий салоҳиятли, ижодий ва ижтимоий фаол, 
ҳуқуқий-меъёрий ва компьютер саводхонлигига эга 
кадр назарда тутилган.

Юқори малакали рақобатбардош педагогик кадр 
сифатида касбий- педагогик тайёргарлик даражаси 
педагогнинг илмий-назарий, илмий- методик, педаго-

гик-психологик тайёргарлиги даражасига бевосита ва 
билвосита боғлиқ.

Таълим муассасаси бўлажак ўқитувчиларининг 
илмий-ижодий салоҳиятли бўлиши натижасида ил-
мий-педагогик ижод методологиясини чуқур ўз-
лаштирган, фундаментал ва ўқитиш методикаси фан-
ларининг долзарб муаммолари юзасидан тадқиқот 
ўтказиш тажрибасига эга бўлиши, талабаларнинг ил-
мий-тадқиқот ишларига раҳбарлик қилиш, инноваци-
он лойиҳаларда фаол қатнашиши эътиборга олинган.

Шуни қайд этиш лозимки, тадқиқот давомида ша-
кллантирилган мазкур профессиограмма олий ўқув 
юртида педагог кадрлар тайёрлаш, қайта тайёрлаш ва 
малакасини оширишда, педагог кадрларнинг касбий 
тайёргарлиги ва лаёқатини назорат қилиш ва баҳо-
лашда муҳим аҳамият касб этади.

MАKTАBGАCHА YOSHDАGI BOLАLАRNI TАRBIYАLАSHDА  
MILLIY QАDRIYАTLАR VА O‘YINCHOQLАRNING PEDАGOGIK АHАMIYАTI.

Jur’аt Sаidоv,
Jizzаx dаvlаt pedаgоgikа universiteti,

“Mаktаbgаchа tа’lim metоdikаsi” kаfedrаsi о‘qituvchisi.

Аnnotаtsiyа
Ushbu mаqolаdа muаllif milliy vа umuminsoniy qаdriyаtlаr vа o‘yinchoqlаrning bolа tаrbiyаsidаgi ro‘li vа аhаmiyаti 

xаqidа fikr yuritаdi. Hаr bir xаlqning o‘zigа xos qаdriyаtlаri bo‘lgаni kаbi umuminsoniy qаdriyаtlаr hаm borki ulаrni 
bolа tаrbiyаsidа uyg‘unlikdа, chаmbаrchаs bog‘liqligidа bolа ongigа singdirib borilishi mаqsаdgа loyiqligi hamda milliy 
qadriyatlar vositasida bolalarda xulq atvorini tarbiyalash, yaxlit tizimi va shart-sharoitlarini aniqlash hamda xulq atvorni 
shakllantirish samaradorligini oshirishga yo‘naltirilgan ilmiy-metodik tavsiyalar aytib o‘tilgan.

Kаlit so‘zlаr: tаrbiyа, jаmiyаt, dаvr tаlаbi, shаxs, umuminsoniy qаdriyаtlаr, milliy qаdriyаtlаr, tа’lim-tаrbiyа, mentаlitet, 
oilа, mаktаb, bog‘chа, mаhаllа xаmkorligi.

Аннотация
В этой статье автор размышляет о национальных и общечеловеческих ценностях, а также о роли и 

значении игрушек в воспитании детей. Подобно тому, как каждая нация имеет свои ценности, существуют и 
общечеловеческие ценности, которые следует прививать в сознании ребенка гармоничным и тесно связанным 

